
contre I'espaulle. Sur quoy subit desgaingna, et, sans estre
lenu par aucuns des assistans, eust peu, comme l'on dit, pour
avoir plus tost desgaingné, tuer ledit d’Avilla, lequel aussi des-
gaingna....... Sa Majesté fut advertie dudit debat, auquel elle
survint et accourut, et, avec répréhension telle que I'exigence
et qualité du cas le requéroit, commanda qu'ilz fussent prins et
mis en bonne et seure garde, assavoir ledit §F de Peloux &s
mains de don Loys de la Cueva, cappitaine des hallebardiers de
la garde espaignole, et ledit don Loys d’Avilla en la garde de
mons® de Courriéres, cappitaine des avchiers de corps. Et, pour
ce que ledit don Loys d'Avilla, en la chaulde colére, dit 3 Sa
Majesté que, sur le desmentissement dudit §* de Peloux, il luy
avoit baillé ung soufflet, ce que ledit Peloux repoussa, disant
que, silz estoient ailleurs que en la présence de Sa Majesté, il
luy monstreroit bien du contraire, et que tous deux se tenoient
offensez et plus ou moings touchez de leur honneur; dont ne se
pouvyoit éviter combat en camp clos, plusieurs bons grans sei-
gneurs et personnaiges principaulx, cappitaines de Parmée de
Sa Majesté, et autres amys des deux parties, ont tellement be-
soigné et travaillé, quelles sont d'accord, avee satisfaction des
parolles et ceuvres d'ung cousté et d’autres entrevenues : mesmes
ayant ledit d'Avilla déelairé avoir mal parlé dudit S* de Peloux
en désextimant, et qu’il le tenoit aussi bon que luy, et que, ac-
tendu le desmentissement, il ne penlt délaisser de s'efforcer de
le pousser, et que Clestoit la vérité, et que ce quil avoit dit 2
PEmpereur avoit esté par colére, le requérant le vouloir oblier
et quilz fussent amys. Et Sa Majesté, 4 la trés-instante suppli- -
cation; poursuyte, pryére et requeste desdits seigneurs et bons
personnaiges, usant de sa clémence, bonté et doulceur, a pro-
cédé au chastoy et pugnition desdits deux gentilshommes pour
leur offense, telle que dessus, faicte en la tente et présence de
Sadite Majeste, seullement & hannissement de chascun d’eulx
de sa court et privation de sa chambre si longuement qu’il luy
plaira : mais I'on espére bicn en la clémence de Sadite Majesté,

et qu'elle se souviendra de leurs services et amytié qu'elle leur

a tousjours pourté. Et ainsi se sont retirez et partis dudit camp ,
prennant le chemin de mer, ol que Dieu les condnira.

(Archives du royaume, collection des cartulaires et ma-
nuscrits : Documents historiques, t. VI, fol. 43.)

XXVIIIL

Acceptatién, par la reine Marie, régente des Pays-Bas, d'un
 don grawit de 40,000 florins que les quatre membres de
Flandre lui avaient accordé : 11 décembre 1344,

Sur ce que les quatre membres de cestuy pays et conté de

Flandres ayent, cejourd’huy, xi™¢ de décembre X Ve quarante-ung,

par lears commis et députez, fait dire, déclairer et remonstrer
‘la‘ royne douaigiere de Hongrie, de Bohéme, etc., régente et
Souvernante &s pays de par dega, que, considérant, chascun en
son endroit, le grand et continuel soing, sollicitude, paine et tra-
veil que Sa Majesté avoit souffert et éupporté pluisieurs années,
et encoires ne cesse souffrir et supporter, pour la gérde, tuicion,
deflence, fortiffication et avancement desdits pays de par deca,
‘¢t mesmes dudit pays et conté de Flandres, dont ilz se trou-
‘oyent trés-grandement, et plus que dire ny exprimer pour-

foyent, astrains et obligez envers Sa Majesté : & ceste cause,-

"'en veullans estre ingralz, ains eulx exhiber et démonstrer bons
et léaulx & Sa Majesté, et recognoistre son tant grand debvoir
€t acquit, et aussi aucunement récompenser icelle Sa Majesté
fles excessifs despens, fraiz et mises par elle pour ce soustenuz,
lesdits quatre membres avoyent unanimement conclu ét résolu
‘accorder, et de fait accordérent, par leursdits députez, i Sa

Majesté, en don gratuyt, kw somme ‘de quarante mil karolis
d'or, & payer et prendre promptement sur ledit pays et conté de
Flandres; supplyant trés-humblement qu’il plaise & Sa Majesté
le prendre en gré, et avoir icelluy pays, ensemble les inha-
hitans, pour singuliérement recommandez, comme elle a fait
jusques ores, Sy Masesté RicinaLee, ayant ledit accord agréable,
le a, soubz le bon plaisir de I'Empereur, aceepté, et en remer-
cye lesdits quatre membres de Flandres, leur déclairant que, en
toutes choses ou elle les pourra favorizer et avancer, le fera trés-
voluntiers, comme celle que y est obligée, et désire le bien, tran-
quillité et repoz diceluy pays. Fait 4 Gand, les jour et an dessus-
dits.

(Archives du royaume, collection des papiers d'Ltat :

reg. aux actes, t. IT, fol. 126 v.)

XXIX.
Déclaration de Charles-Quint sur les droits et émoluments pré-
lendus par les lieutenants, chefs de guerre et cupilaines géné-
raux de son armée : 1 janvier 1543 (1544, n. st.).

S

L'Empereur, suyvant la déclaration généralle desja par ci-de-
vant faite touchant les droiz et émolumens prétendus par les
lieutenans, chiefz de guerre et capitaines généraulx de Sa Ma-
Jesté; en cas de conqueste de pays, villes et fors, tant d’artil-
lerie, munitions, provisions estans ésdites places, brantscatz,
rédemptions ‘de feu et autres compositions, dit et déclaire, et
veult précisément et inviolablement estre observé, que iceunls
ministres de Sa Majesté, de quelque qualité qu'ilz soyent et
charges qu'ilz pourront avoir, ne ayent ne puissent querellel'
aucun droit, ains qu'ilz se contentent de leurs sallaives et traic-

temens et des principaulx prisonniers, et, en oultre, que les
capitaines, lieutenans et autres officiers de I'artillerie n’auront
riens desdites artilleries et munitions, et ne pourront riens que-
reller ne demander quant aux cloches .des lieux qui seront oc-
cupez par force et batterie. Fait & Bruxelles, le premier jour de
janvier XVe XLAIL '

(Archives du royaume, collection des papiers d'Etat :
reg. aux actes, 1. II, fol. 237 vo.)

XXX. .
Déclaration de la reine Marie, régente des Pays- Bas, sur le par-

tage du butin, dans les prises que fera Uamiral de la mer :
18 mai 1544, : : :

e

Sur la- requeste faite 2 la royne régente, etc., par le Sr de
Bévres, admiral de la mer, tendant 2 fin de savoir comme il se
aura & conduire au fait des prinses et butins qu'il fera sur les
ennemys, avec les navires de guerre de sa charge que I'Empe-
reur fait esquipper, armer et accoustrer, payer et entretenir A
ses despens, ladite dame Royne a déclairé et déclaire, par cestes,
que le butin’ qui sera prins ceste fois par ledit S* de Bavres et
lesdits navires de sa charge, sera parti (1) moitié 4 moitié, dont
T'une moitie appartiendra & Sa Majesté Impériale, et D'aultre

mMoitié audit admiral et aux gens de sa charge, réservé A luy

admiral son droit de dixieme, que, préalablement et avant toute
®uvre, il lévera sur tout le butin : bien entendu que toute l'ar-
tillerie de métal, avec les appartenances, qui se prendra, sera et

(1) Pare; » Partagé.

demeurera & Sa Majesté Impériale, saulf ‘et réservé que ledit
admiral aura une des piéces de chacun bastel (1) ol semblable
artillerie se prendra; et, s'il advenoit qu'il y eust rencontre ou
bataille formée par mer, ou l'ont print le chief de I'armée des
ennemis, que Sa Majesté aura T'option de laisser ledit chief au
commun butin, ou de le racheter, parmy payant dix miil florins
carolus, qui pareillement viendront-audit butin.
Fait & Bruxelles, le xvin® de may XVe XLIIIL
(Archives du royaume, collection des papiers d’Etat :
reg. aux actes, t. I, fol. 264 vo.)

XXXI. .

“Déclaration de la reine Marie sur un différend qui s'élait élevé
entre le grand, veneur et le sénéchal de Hainaut, aw sujet de
quatre cerfs que le premier était tenu de fournir, chaque année,
au second : 25 décembre 1544.

Sur ce que messire George Rollin, chevalier, seigneur d’Ay-
meryes, mareschal et grand veneur héritable du pays et conté,
de Haynnau, a remonstré a la royne douaigiére de Hongrye, de
Bohéme, etc., régente et gouvernante pour I'Empereur é&s pays
de par degd, comme, ‘par sentence cy-devant rendue en la haulte
couirt de Mons, 4 la poursuyte du séneschal dudit Haynnau, auroit
esté dit et ordonné que le grand veneur d' icelluy pays, qui & pré-
sent est ledit remonstrant, seroit tenu livrer, de lors en avant,
audit séneschal de Haynnau, 4 cause de sa parye (2; et donjon
de Walmcourt i sa résxdence audit pays quatre cerfs, chascun

(1) Bastel, bateal'l, batiment.
(2) Parye, pairie.

ah, prins de saison és forestz dudit pays et conté de Haynmau,

tant et si longuement que ledit veneur auroit auctorité et moyen
de chasser ésdites forestz, déclairant, pour certaine cause, les -

arriéraiges quictes et les despens du procés compensez; et com-
bien que, depuis la pronunciation de ladite sentence, tant
obstant la guerre que autres empeschemens dudit remonstrant,

oulire les deffences a luy faites de chasser pour aucun temps, il
ne soit ny est: tenu livrer lesdits cerfz, avant servir Leurs Ma-
jestez Impériale et Royalle, toutesfois ledit séneschal I'auroit
derechief attrait en cause en ladite haulte court, ou il a con-
tendu a livrison de cineq cerfz entiers, non livrez &s années
passées : supplyant partant ledit remonstrant & Sa Majesté Régi-

nalle vouloir faire ample déclaration du droit prétendu par ledit

séneschal, assavoir : si on luy doibt livrer les quatre cerfz tous
entiers, ou-par membres aprés la cuyrye (1) d'iceulx faite; s'il
doibt estre préféré a Leurs Majestez; en quel temps on les doibt
prendre, pour estre de saison, et & quels despens ladite livroi-
son se doibt faire, soit de Leurs Majestez, ou dudit séneschal :
Lioire Dave Rowne, inclinant 4 la requeste dudit S* d’Ayme-
Iyes, grand veneur de Haynnau, a, au nom et de la part de la
Majesté Tmpérialle, dit et déclairé, et par ces présentes dit et
déclaire, que:ledit grand veneur sera tenu livrer an séneschal
de Haynnau quatre cerfz fourcouruz entiers, assavoir : tous les
Principaulx membres ‘avec le chimier, aprés la cuyrie faite;
prins de saison, chascun an, entre les deux jours de Sainte-
Croix qui viengnent &s mois de may et septembre, suyvant la
Sentence dessus mentionnée, et comme il a accoustumé, sans
les despens dudit séneschal. Fait 4 Gand, le xxin® jour de dé-
cembre XVe XLINIL,

(Archives du royaume, collection des papiers d‘Etat :
" reg. aux actes, t. II, fol. 280 v-.) .

1) Cuyrye , curée,

XXXIL

Extrait -d'une lettre en chiffres adressée & la reine Marie de
Hongrie, par Jean de Saint-Mouris, ambassadeur de ! Em-
pereur en France, sur les derniers moments de Frangois I :
20 avril 1547. .

‘Madame, comme, depuis le décés du roy de France (1), Pon a
sceu plus par le menu ce que il avoit passé en sa maladie, I'on
en fera en partlcuher récit, sans aultrement remantevoir ce que
en a esté escript. Trois jours avant que ledict seigneur roy de
France mourust, il cogneust et déclara que c'estoit faict de Iy,
et que, A ceste cause, il vouloit du tout adonner ses pensées 2
Dieu et dlsposer de sa conscience, en chargeant que on ne luy
parlat d’autves affaires. Et, en premier lieu, il dit & I'évesque de
Maseon qu'i luy trouva 'hommélie de saint Augustin quant a la
contrition'de la Magdelaine, suyvant quoy ledit S* de Mascon la
feist chercer; mais, non la treuvant, il luy en leut une aultre de
mesme substance; estant d’ung aultre aucteur, laquelle ledict
roy de France dist n'estre celle qu'il demandoit : en quoy l'on
nota sa bien grande mémoire de ce qu'il sceust diversiffier I'ung
et lautre. Et, apres la lecture, il feist oraison a Dieu, avec bien
longz propoz, tous tendans 2 accuser ses péchez, et le suppliant
de pardon, usant de ces propoz : que, combien il Teust par trop
offensé, si espéroit-il que il luy remettroit sa culpe, puisque il
. luy demandoit de bon ceur rémission. Et souvent il reprint les

mesmes propoz, entremeslant en cecy une infinité de maulx qu'il
 avoit commis sur son peuple, et d’avoir quelquefois commandé
la guerre 4 bien légitre: occasion, et fait de grandes prachques

(1) Frangois I'* avait rendu le dernier soupir au chiteau de Rambouillet ,
le 31 mars. g

contraires au bien de la chrestienneté, dont estoient réusciz une
infinité de malheurtez, tousjours demandant pardon 4 Dieu.

Et l'on a sceu de personnaige de respect, qui asseure 'avoir
entendu de mons* de Boisi, que ledict S' roy dit peu aprés, en
apert, 4 mons' le daulphin, qu'il regarda de faire raison & monsf
de Savoye, et que il scavoit que le Piedmont luy avoit esté
prins, pour parvenir a I'Estat de Milan, avec propoz que I'on
luy avoit tenuz, du commencement, que l'on le luy rendroit aprés
que I'on auroit conquis ledit Milan; mesme déclara que, quant

- il a Savoye et Bresse, et que n’y avoit raison luy détenir, et que,
a ceste cause, il en deschargeoit sa conscience envers Dien, et en
enchargeoit la sienne, par espécial quant & ladicte Savoye et
Bresse, et que dn Piedmont il trouveroit bon, et le ordonnoit
ainsi, que l'on traicta avec ledict S* de Savoye, en lui donnant
bonne récompense en France, et que 'on ensuyvist' les moyens
quiil-avoit mis en avant, tant pour ladicte récompense que peur
traicter avec ledict S* de Savoye : tumbant son propoz en ceste
conclusion : qu'il mouroit, avec ceste volunté que raison se feist
audict 8 de Savoye, fat par récompense on autrement, et qu'il .
prioit ledict daulphin faire derechief bien consulter, pour l'acquit
de leurs consciences, S'ilz avoyent droit audict Piedmont pour le
Tegard de Prouvence, et s'il estoit bien fondé quant A la querelle
de sa grand'mére, A cause que ledict §* de Savoye allégoit avoir
quitance du dot d’elle, mais que surtout il feist la raison au-
dict S* de Savoye, tant du principal que des fruitz escheuz lors.

Aussi luy parla-il de madame d'Estampes, le priant qu'il e la
voulsist maltraitter, et avoir pitié d'elle, d’autant que c'estoit
une femme, I'exhortant de non tant se soubmettre 3 la voulunté
d'aultres comme il avoit fait & celle de ladicte dame d’Estampes.
Si'esse que, sus la fin de ses jours, par espécial quant T'on luy
donna la saincte unction, il ne voulsist que ladicte dame d'Es-
tampes y assista, et, comme il la veit entrer en sa chambre, il
feit signe de sa main que I'on la feit retourner. Et, comme elle
fut rentrée en sadicte chambre, elle se pasma en terre, faisant

ung cry espouventable, disant : «. Terre, englouti-moy; » et
estant revenue A elle, soubdain elle monta en sa litiere; et shillit
hors du chasteau, accompaignée de I'évesque de Condon, son
frére, et de mons® de Laval, lequel est esté fort blasmé de ce
qu'il I'a suyvie, et dont ledict daulphin I'en reboute, comme aussi

" fait le connes'tavble, contre lequel il tenoit partie en faveur de
madicte dame d'Estampes, chose que I'on luy remarche vive-
ment, en sorte qu'il ne scet oit il en est de présent.

Retournant audict S* roy de France, il feit promettre audict
daulphin qu’il prendroit et retiendroit en son service tous ses *
servileurs, disant ‘que il en seroit servy loyaulment, car il leur
en avoit donné I'esguillon, et que, comme il les avoit mal ré-
éompense;, il désiroit que 1l les traicta trés-bien : ce que ledict
daulphin luy accorda, lequel les a tous retenuz, et fait dire que,
si les anchiens se veuillent retirer, que il les fera pourveoir 2
leurs vies de leurs gaiges, tout autant que siilz servoient. En
mesme temps, ledict §* roy prya le eardinal Tornon, I'admiral
de France, Boisi, Sordi et autres de sa chambre, de non le dé-
laisser jusques aprés sa mort, vremonstrant qu'il s¢avoit la cous-
tume estre que, quant ung grant prince approchoit la mert,
«que les siens 'abandonnoient, pour le regret qu'ilz avoient de le
veoir morir, et il admettoit-I'on estrangiers, et que, sl venoit &
veoir cela, il pourroit se altérer de son bon sens, et non si bien
pourveoir & sa conscience : en sorte que tous les susdicts furent
aupres de luy jnsques & ce qu'il eust rendu Tesprit. -

Et, le jour avant qu'il mouru,, il dit audict $ de Boisi qu'il
nota bien I'heure qu'il estoit lors, et qu'il s'apercevoit qu'il ne
passeroil en vye vingt-quatre heures, comme il advint. Car jus-
tement il trespassa au boult des xxim heures;’ et, la noit avant
sa mort, le daulphin se retira, saus plus le veoir, et le supplia,
prenant congié, de luy donner sa bénédiction : ce que il feist avee
bien grande constance, I'accompaignant d’une infinité de bons
propoz, et telz que ledict daulphin s'esvanouit sur le lict dudict
feu roy, lequel le tenoit 4 demy embrassé, et ne le povoit laisser-

mené hors de la chambre, avec propos de consolation, mesmes
de la fragilité de ceste vye mondaine. Et, anparavant, ledict feu
roy avoit déclaré par le menu qu’il debvoit et avoit retenn 4 au-
cuns particuliers marchans bagues et aultres choses qu'il vouloit
leur estre payez: Toutesfois, retumbant en ce propoz qu'il espé-
roit que Dieu luy feroit miséricorde, puisqu’il la luy demandoit
d'ung ceur confes et contrit, et, ot il eust perdu la parolle, il
ne cessa jusques i la mort de. faire le signe de la croix, et tous-
jours & mains jointes endressa les yeulx contre le ciel, recourant
4 Dieu, et baisa. longuement la paix ‘que luy fut présentée par
mons® de Mascon, et mourut avec la susdicte repentance et co-
gnoissance de son péché, ayant enchargé le daulphin de faire
toutce qu'il verra et cognoistra convenir pour lacquit deson dme.

Quant est de madame d'Estampes, dois qu'elle se partit de
Rambouillet, oty le roy mouru, elle a tougjours esté & Limours,
en pleurs et lamentaeions continuelles, et pensa despérer, quant
FonTuy dit la prinse de Longheval (1), pour ce quil scet toutes
ses menées. Le mesme deuil leust-elle de la rétencion'de Raniet,
son controlleur, lequel fut mis entre les mains de quatre sergans,
desquelz i1 'trouva une nuyt fagon d’eschapper, tellement qu'il
sest absenté de France. Ladicte dame d’Estampes avoit fait se-
trétement mener chez ing président de Paris, son allié, la plus-
part de sa vasseille et autres bagues; mais tout a esté descouvert
et les coffres seellez. Ladicte dame d'Estampes entendant qne son
mari venoit en court, elle luy a mandé ung gentilhomme, pour
le supplier quil eust pitié d'elle : ce sont choses bien eslongées
de ce que autrefois elle ne faisoit aucune estime de luy. Et dient
Aucuns que le daulphin veult qu’il ait les meubles de ladicte
dame d’Estampes , et, gl tumbe confiscation aux immeubles,
qu¢ aussi ilz luy soient réservez, attendu qu'il doibt par raison

——

(1) Nicolas de Bossut, seigneur de Longueval. Un proeés criminel lui fut
Intenté, pour avoir en part au dernicr traité avec I'Empereur,

eschapper. Toutesfois, ledict daulphin fut prins’ par l'admiral et .

avoir la moittié. Et, combien que ledict S* d'Estampes fot esté
quelque peu débouté avant la mort du roy, selon que 'on I'a cy-
devant escript, si esse que ledict daulphin a voulu de luy-mesme
qu’il retourna, et, sitost que le roi fut mort, il le manda. Si, en
somme, ladicte dame d’Estampes comparissoit en publicque, le
peuple la lapideroit. Il a esté grant bruit en ce royaulme, par
espéeial & Paris, que la royne douaigiére (1) vouloit persister 2
ce que ladicte dame d’Estampes luy feist réparation honnorable;
mais ce sont-choses controuvées, et ausquelles Sa Majesté ne
pensa oncques, remettant vengeance du meffait 4 Dieu et au
chastoy que s’en pourra ensuyr, pour les malversations de la-
dicte dame d’Estampes, laquelle I'on dit estre en tel désespoir
que, si elle y continue, elle demourera soubz le fais : qu'est ce
que I'on demande, et selon qu’elle le mérite.

. . . . . B . . . .

‘( Déchiffrement original, aux Archives du royaume,
papiers d'Etat ; Végociations de France, 1. 11,)

XXXIIL

Leitre autographe de Marie Tudor, reine d Angleterre, & Charles-
Quint, par laquelle elle Uinforme du remplacement de U'évéque
de Northwich par le S Masson, en qualité de son ambassa-
deur : 13 avril..,, (1854).

Monseigneur, il ne me sembloyt aulcunement convenir que
celle qui a deux filiations envers Vostre Majesté, d’affection et
_d’afﬁnité, use de lettres cérémonieuses pour I'envoy dé Mason,

(1) Eléonore d’Autriche, sceur de Charles-Quint et de la reine Marie."

